VANAAO ULLUSÕ
Ku mu´ vanaimä koolin käve, sõs kanti jalan kalossõ. Koolist tullõn jäi tii pääle Savimägi. Nigu nimigi joba ütles, om tuu mägi väega savinõ. Poiskõisil miildüsi pääle tundõ säält kalossõ pääl alla liugu lasta´. Mäe lõpun oll´ sild ja silla alt juusksõ jõgi läbi.
Ütel pääväl saiva vanaimä ja tõsõ´ tütärlatsõ varrampa kodo. Silla kotsil tull´ näile mõtõ, et saemi silla poolõs. Hää mõtõ tetti ruttu teos. Üts tütärlats elli sääl saman lähkül. Tu tõi kipõstõ kotost sae ja lõigatigi sild poolõs. Silmäga kaiõn oll´ sild õks üten tükün. 
Tütärlatsõ´ peitsevä hinnäst puhmi taadõ ja jäiva poissõ uutma. Poisi´ tulliki suurõ joosuga. Lasksõva kalossõ pääl mäest huuga alla ja pandsõva edesi silla pääle. Sillakõnõ tegi praks ja poisi sattõva vette.
Mis tuust luust edesi sai, toda vanaimä inäp es mäletä, vai es taha´ mullõ kõnõlda, kuis ta koton triibulidsõ püksi sai. 

